ДОЛБООР


КЫРГЫЗ РЕСПУБЛИКАСЫНЫН МИНИСТРЛЕР 
КАБИНЕТИНИН ТОКТОМУ

Медицинада колдонулган дары каражаттарын каттоо, каттоону тастыктоо жана каттоо досьесине өзгөртүүлөрдү киргизүү жөнүндө


Кыргыз Республикасынын «Дары каражаттарын жүгүртүү жөнүндө» Мыйзамынын 9, 11, 12-беренелерин, Евразиялык экономикалык комиссиясынын Кеңешинин 2022-жылдын 10-июнундагы № 96 «Медицинада колдонулган дары каражаттарын жүгүртүүнү аныктоо боюнча убактылуу чаралар жөнүндө» Чечимин ишке ашыруу максатында жана Евразиялык экономикалык комиссиясынын Кеңешинин 2022-жылдын 17-мартындагы № 12 «Евразиялык экономикалык биримдигине мүчө мамлекеттердин экономикаларынын туруктуулугун жогорулатуу, анын ичинде макроэкономикалык туруктуулукту камсыз кылуу боюнча чараларды ишке ашыруу жөнүндө» буйругун ишке ашыруу үчүн,  «Кыргыз Республикасынын Министрлер Кабинети жөнүндө» Кыргыз Республикасынын конституциялык Мыйзамынын 13 жана 17-беренелерине ылайык Кыргыз Республикасынын Министрлер Кабинети токтом кылат:
1. Медицинада колдонулган дары каражаттарын мамлекеттик каттоонун Тартиби (мындан ары - Тартип) тиркемеге ылайык бекитилсин.
2. Төмөнкүдөй бекилсин:
- Кыргыз Республикасында дары каражатын каттоо, каттоону тастыктоо жана каттоо досьесине өзгөртүүлөрдү киргизүү ушул токтомдун 1-пунктунда бекитилген Тартипке ылайык, же болбосо медицинада колдонулган дары каражаттарын каттоо жана экспертизалоо Евразиялык экономикалык комиссиясынын Кеңешинин 2016-жылдын 3-ноябрындагы № 78 чечими менен бекитилген Эрежелерине ылайык жүргүзүлөт;
- Тартипке ылайык катталган дары каражаттары үчүн, алардын каттоодон өткөндүгү кийин ырасталганда жана алардын каттоо досьесине өзгөртүүлөр киргизилгенде Тартиптин жоболору колдонулат;
- дары каражаттарын Тартипке ылайык каттоо 2023-жылдын 31-декабрына чейин жүргүзүлөт;
- Тартипке ылайык берилген дары каражаттарынын каттоо күбөлүгүнүн жарактуулук мөөнөтү 2025-жылдын 31-декабрынан кечиктирилбестен белгиленет;
- каттоону ырастоо жана Тартипке ылайык дары каражатынын каттоо досьесине өзгөртүүлөрдү киргизүү 2025-жылдын 31-декабрына чейин жүргүзүлөт;
- каттоодо, каттоону тастыктоодо жана Тартипке ылайык дары каражатынын каттоо досьесине өзгөртүүлөрдү киргизүүдө Европа фармакопеясынын талаптары биринчи деңгээлдеги негизги фармакопея, Британ Фармакопеясынын жана АКШнын Фармакопеясынын талаптары деп таанылат - экинчи даражадагы фармакопеялар катары. Биринчи жана экинчи даражадагы фармакопеяларда тиешелүү макала(лар) (монографиялар) жок болгон учурда жалпы таанылган чет өлкөлүк фармакопеялардын, төмөнкү мамлекеттердин фармакопеяларынын макалалары (монографиялары) колдонулат - стандартташтыруу, метрология жана сертификация чөйрөсүндөгү өкмөттөр аралык макулдашуулардын, улуттук фармакопеялардын жана дары каражаттарды өндүрүүчүлөрдүн-иштеп чыгуучулардын стандарттарынын катышуучуларынын;
- тартипке ылайык дары каражатын каттоодо, каттоону ырастоодо жана каттоо досьесине өзгөртүүлөрдү киргизүүдө, Евразиялык экономикалык комиссиясынын Кеңешинин 2016-жылдын 3-ноябрындагы № 76 Чечими менен бекитилген, Тартипте каралган учурларды кошпогондо, медициналык колдонуудагы дары каражаттарын жана ветеринардык дары каражаттарын маркалоого карата талаптардын жоболору колдонулат.
3. Ушул Жарлык күчүнө киргенге чейин келип түшкөн дары каражатын каттоого, каттоону тастыктоого жана каттоо досьесине өзгөртүүлөрдү киргизүүгө арыздарды кароодо бул Жарлыктын жоболору арыз ээлеринин жоопкерчилигин күчөтпөгөн же алардын абалын начарлатпаган даражада колдонулат.
4. Кыргыз Республикасынын Өкмөтүнүн 2018-жылдын 28-августундагы № 405 «Дары каражаттарын жүгүртүү чөйрөсүндөгү мамлекеттик каттоого байланышкан айрым маселелер жөнүндө» токтому күчүн жоготту деп табылсын. 
5. Кыргыз Республикасынын Саламаттык сактоо министрлиги:
- өзүнүн чечимдерин ушул токтомго ылайык келтирсин;
- ушул чечимден келип чыккан зарыл чараларды көрсүн.
6. Бул токтомдун аткарылышын көзөмөлдөө Кыргыз Республикасынын Президентинин Администрациясынын Президенттин жана Министрлер Кабинетинин чечимдеринин аткарылышын көзөмөлдөө бөлүмүнө жүктөлсүн.
7. Бул токтом расмий жарыяланган күндөн он күн өткөндөн кийин күчүнө кирет.

